
liat pada Hoei-djin, kerna teroes sadja ia djalan menoedjoe ka roema besar.

Djedjaka kita sigra berbangkit, dan berseroe:

„Bong-loan!"

Nona ketjil itoe menengok, kamoedian dateng mengamperi.

Hoei-djin djoega djalan mendekatin. Satelah soeda ada berhadepan, laloe ia salesapken soeatoe apa dalem tangannja itoe anak prampoean, kamoedian lantas maoe berlaloe.

„Ko Hoei-djin!"

Djedjaka itoe balik kombali, an menanja:

„Kanapa ?"

Bong-loan tida berkata soeatoe apa, tapi matanja mengawasken pada djedjaka itoe seperti orang menanja banjak sekali.

„Itoe boeat loe," kata Hoei-djin dengen soeara tida lampias kaloearnja.

„Ini tjintjin?"

„Ja, loe simpan baek-baek djangan sampe ilang, jangan kasi satoe orang dapet taoe, djoega sama si Sioe-kioe loe djangan bilang apa-apa.“

„Ini tjintjin saia liat ko Hoei-djin pakeh lagi tahon baroe, saia kenalin betoel."

„Sekarang goea kasi loe, simpan djangan kasi orang taoe."

„Habis kaloe ko Hoei-djin poenja mboe tanja?"

„Goea nanti kata soeda ilang.

